
R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M

Nr. 171, datë 24.12.2021
“PËR
ORGANIZIMIN E QENDRЁS RINORE TEN SI INSTITUCION NЁ VARЁSI TЁ BASHKISЁ TIRANЁ”
Në mbështetje të nenit 8 pika 2, nenit 9 pika 1, nënpika 1.1, shkronjat “b” dhe “ç”, nenit 25, nenit 54, shkronjat “ç” dhe “d”, nenit 55, pikat 3 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr. 7961, datë 12.07.1995 “Kodi i Punës së Republikës së Shqipërisë”, të ndryshuar, ligjit nr. 68/2017, “Për financat e vetëqeverisjes vendore”, vendimit nr. 49, datë 11.09.2006, të Këshillit Bashkiak “Për kalimin e kinemave “Dajti”, “Agimi” dhe “Lapraka” në varësi të Qendrës Kulturore “Tirana” , si dhe në vijim të memos nr. 50110 prot., datë 16.12.2021, të Drejtorisë së Përgjithshme të Promovimit të Qytetit, me propozimin e kryetarit të Bashkisë, Këshilli Bashkiak,
V E N D O S I :

1. Qendra Rinore TEN, në vijim Qendra, është institucion në varësi të Bashkisë Tiranë, me një numër total prej 16 (gjashtëmbëdhjetë) punonjësish, me seli në godinën nr. 20, ish kinema “Dajti”, rruga Myslym Shyri, Njësia Administrative Nr. 7, Tiranë.

2. Qendra ka detyrat dhe funksionet si më poshtë:

a. Mbështet dhe organizon projekte artistike me qëllim përfshirjen e të rinjve në shfaqje dhe evente kulturore;
b. Zhvillon kurse dhe evente artistike në disa disiplina si pikturë, kanto, aktrim, dizajn, balet, kitarë, piano dhe letërsi, me qëllim kthimin e saj në një pol artistik gjithëpërfshirës;

c. Krijon, aplikon dhe implementon projekte artistiko-sociale në rajon dhe më gjerë;

d. Krijon partneritet me struktura qeveritare dhe joqeveritare vendase dhe të huaja;

e. Organizon dhe merr pjesë në trajnime të ndryshme, me qëllim shkëmbimin e eksperiencave midis të rinjve shqiptar dhe të huaj;

3. Qendra drejtohet nga Drejtori, i cili emërohet dhe shkarkohet nga kryetari i Bashkisë.

4. Punonjësit e qendrës emërohen dhe lirohen nga detyra, në përputhje me parashikimet e  Kodit të Punës së Republikës së Shqipërisë, të ndryshuar.

5. Struktura dhe rregullorja e brendshme e organizimit dhe funksionimit të Qendrës miratohet nga kryetari i Bashkisë.
6. Të gjitha aktivet dhe pasivet në administrim dhe në ngarkim të Qendrës transferohen automatikisht pranë këtij institucioni. 
7. Efektet financiare të këtij vendimi do të përballohen nga buxheti i miratuar për këtë institucion për vitin 2022, e në vijim në programin “Trashëgimia kulturore, eventet artistike dhe kulturore”.

8. Çdo akt tjetër që bie në kundërshtim më parashikimet e këtij vendimi, shfuqizohet.
9. Ngarkohet Qendra Rinore TEN, Drejtoria e Përgjithshme e Burimeve Njerëzore dhe Drejtoria e Përgjithshme e Menaxhimit Financiar, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.
K R Y E T A R

ROMINA KUKO

